
Porqué Iran ten importancia

Descricao

Compre observar a escasa atencion informativa de cara aos comicios presidenciais iranianos deste 19 de maio. A
relevancia estratéxica e xeopolitica de IrAn merece unha aproximacion mais acadada cara o seu acontecer politico, vital
para entender a politica rexional. Toda vez, Teheran constitde un epicentro ineludible na configuracion dos novos
equilibrios que estan progresivamente erixindose tanto en Oriente Proximo como no espazo euroasiatico.

Compre observar a escasa atencion informativa de cara aos comicios presidenciais iranianos deste 19 de maio. A
relevancia estratéxica e xeopolitica de Irdn merece unha aproximacion mais acadada cara o seu acontecer politico, vital
para entender a politica rexional. Toda vez, Teheran constitie un epicentro ineludible na configuracion dos novos
equilibrios que estan progresivamente erixindose tanto en Oriente Pr6ximo como no espazo euroasiatico.

De cara a estes comicios presidenciais, 0 contexto iraniano non aborda transformaciéns politicas de caracter radical, razén
gue pode explicar a sla escasa presenza informativa. O actual presidente Hasan Rouhani xégase a reeleccion trala sta
vitoria en 2013. Rouhani lidera as enquisas, o cal consolida a perspectiva dun visible fait accompli da sta vitoria electoral.
Isto, dun xeito preliminar, semella explicar porqué a degradacién da atencién dos comicios iranianos nos principais mass
media.

A eventual reeleccién de Rouhani constitie, por tanto, un elemento que igualmente evidencia un aspecto estrutural dentro
da politica iraniana, e que permite observar un marco de garantia da estabilidade do seu sistema politico. Desde a
creacién da Republica Islamica en 1979, todos os presidentes iranianos tiveron dous mandatos consecutivos. E pouco
semella que Rouhani sexa a primeira excepcién que altere esta regra non escrita.

Xunto a Rouhani, o Consello dos Gardians da Revolucion aprobou o pasado 20 de abril outras cinco candidaturas
presidenciais. Destaca aqui a do clérigo Ebrahim Raisi, igualmente beneficiado pola recente decision do alcalde de
Teheran, Mohammed Begher Ghalibaf, de retirar a sia candidatura ao seu favor. As outras (o vicepresidente Eshagh
Jahangiri, ou ultra conservador Mostafa Mirsalim, e o presidente do Comité Olimpico iraniano, Mostafa Hashemitaba) tefien
menos peso politico e moi probablemente iran decatando os seus respectivos apoios cara Rouhani e Raisi.

Reformistas contra conservadores?

Asi, Rouhani e Raisi definen unha polarizacion politica e electoral que ven sendo patente na estrutura de poder da
Republica islamica nas derradeiras dlas décadas. Rouhani segue a ser observado como un membro moderado
proveniente das forzas reformistas e progresistas que, no contexto electoral de 2009, levaron a cabo unha forte presién
nas ruas contra a reeleccién do enton presidente Mahmud Ahmadineyad. Curiosamente, Ahmadineyad presentara este
2017 a sta candidatura, sendo finalmente rexeitada.

Pola sua banda, Raisi simboliza a reagrupacion dos sectores conservadores, denominados “principalistas”,
circunstancialmente unidos na Fronte Popular das Forzas Revolucionarias Islamicas (JAMNA en persa). Un elemento
importante dentro da candidatura de Raisi estriba no feito de seren un moi probable sucesor do Gran Aitola Ali Khamenei(1)
dentro da estrutura teocréatica que domina a Republica Islamica, en caso de pasamento ou retiro por razéns de saude do
propio Khamenei.

Se ben lideran ambas tendencias, Rouhani e Raisi non son exactamente considerados como os lideres mais visibles dos
sectores reformistas e conservadores que tanto tefien determinado a politica iraniana das derradeiras décadas. Isto
traduce un labirintico proceso de equilibrios existente dentro do complexo mapa politico iraniano e, particularmente, dos
factores de poder que constantemente moven o seu péndulo politico.

Aqui destacan outros actores que inflien decisivamente neste mapa politico. Obsérvanse asi a estrutura teocratica en
mans do Consello de Sabios, o estamento pretoriano establecido en torno ao Corpo dos Gardians da Revolucion Islamica,

a influente burguesia comercial e econdmica (popularmente cofiecida como a “elite do Bazar”) e outros sectores
teocraticos e politicos provinciais, particularmente de cidades como Isfahan, Qom, Tabriz e Shiraz.

Alén do pulso politico interno, outros factores imprimen a sta importancia dentro do contexto electoral iraniano. A pesar
dos avances contidos na apertura internacional tralo pacto nuclear co G5+1 en 2015, do control da inflacion e da riada de
investimentos exteriores (principalmente nos sectores da construcion e enerxético), a crise econdmica segue a golpear a
sociedade iraniana.

Isto é particularmente perceptible nos indices de desemprego da stia mocidade, que constitie 0 60% da poboacion do
pais. Considérase por tanto que a economia pode ser o “talébn de Aquiles” que eventualmente dificulte a reeleccién de
Rouhani(®).

Outro mapa no exterior

Outros factores estratéxicos son a politica exterior e a xeopolitica rexional. Os achegamentos entre Washington e Teheran
desde 2013 baixo o goberno de Barack Obama vense actualmente obstaculizados polo retorno dos “neocons” na Casa
Branca de Donald Trump, caracterizados por unha marcada iranofobia.

Con todo, o estratéxico peso xeopolitico de Iran obriga a ampliar as perspectivas occidentais & hora de tratar con Teheran.
Este aspecto, o0 da politica exterior, pode xogar a favor de Rouhani nas préximas eleccions. Pero este escenario é
igualmente volatil, imprevisto e moitas veces contraditorio.

A aparente concentracion da atencién en Corea do Norte por parte da administracion Trump degrada precisamente esa
atencion cara Iran, se ben dentro da caixa de resonancia conflitiva que Washington precisa ocasionalmente para garantir o
peso dos “falcons” no Pentagono e das necesidade do seu estamento militar e industrial. Cunha dimension
moderadamente menos conflitiva, a atencidn cara Iran estara condicionada pola polarizacién establecida en canto aos
avances do acordo de Teheran do G5+1 e das imprevisibles decisions que poda adoptar Trump.

Todo isto repercute no reequilibrio de forzas estratéxicas que esta actualmente acontecendo en Oriente Préximo. Trump
ven dando cabida &s advertencias israelis e doutros aliados estadounidenses como Arabia Saudita, Qatar e Exipto, sobre
a presunta ameaza nuclear iraniana. Non obstante, esta estratexia procrea diverxencias cara outro actor chave como
Turquia, en particular & hora de adoptar unha politica mais definida co respecto a Iran, tal e como aspira Washington.

Un elemento que pode alterar esta perspectiva € o feito de que Iran é un pais chave para o equilibrio en Oriente Proximo.
Tres escenarios conflitivos explican o porqué desta importancia xeopolitica iraniana: Siria, Iraq e lemen.

No caso do interminable conflito sirio, Teheran xoga un papel chave nas negociacions que se levan a cabo en Astana
(Kazajstan) baixo auspicio de Rusia. Existe un presunto fronte comun conformado por Rusia, Turquia e Iran para tentar
manter ao réxime de Bashar al Asad en Damasco. Pero aqui xorden algunhas rivalidades sectarias entre Turquia e Iran,
particularmente dentro da secular confrontacion entre xiitas e sunnitas persistente dentro do mundo islamico.

Paralelamente, a influencia e incidencia de Teheran é igualmente relevante na resolucion do escasamente atendido
conflito iemenita, asi como no equilibrio politico dun Iraqg estruturalmente volatil.

Con menor pero non irrelevante incidencia estén os casos de Palestina e da eventualidade dunha autonomia kurda en
Oriente Préximo. Teheran mantén un corredor estratéxico en torno a Palestina, Siria e Libano a través das suas historicas
alianzas cos movementos islamitas Hamas, Hizbula e Yihad Islamica. Non obstante, a recente reorientacion politica dun
Hamas(® cada vez mais encorado nos intereses de Qatar e Arabia Saudita, lle resta a Teheran certo marxe de manobra.

No caso kurdo, Iran posue poboacions de orixe kurdo ao noroeste, en fronteira con Iraqg, Turquia, Armenia e Acerbaixan.
Pero a vision de Teherén é a de evitar unha entidade kurda independente en Oriente Proximo que estableza unha presion
constante cara os kurdos iranianos. Neste sentido, Teheran repele calquera manifestacion de irredentismo kurdo pero, 6
mesmo tempo, establece un contacto de feito coa Rexién Auténoma do Kurdistan do Norte de Iraqg.

Page 2
Para comprender o Mundo desde aqui, para proxectar a Galicia no contexto internacional



IGADI / INSTITUTO GALEGO DE ANALISE E DOCUMENTACI6ON INTERNACIONAL
www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

A relevancia xeopolitica iraniana ampliase igualmente nas slas crecentes relacions exteriores. Teheran establece un
revival do corredor euroasiatico xunto a Rusia e Turquia, toda vez as suas relacions con China son estratexicamente
importantes. Beijing, ao igual que Moscova, constituise no principal aliado iraniano nos tempos das sancions internacionais
impulsadas dende Occidente a través da Axencia Internacional de Enerxia Atémica (AIEA).

Paralelamente, Iran é ruta de paso da ampliacion das Rutas da Seda impulsadas dende Beijing, 6 mesmo tempo que
avanza na normalizacion das sUa relaciéns internacionais a través de novos socios comerciais como India, Paquistan e
Xapon. En definitiva, a diplomacia iraniana ven establecendo marcos de normalizacion das suas relacions internacionais
tras décadas de illamento e confrontacién, principalmente con EUA.

Resulta por tanto interesante observar que, pese ao acordo nuclear co G5+1, a politica aperturista de Obama e Rouhani e
finalmente a subita alteracion desta politica coa presidencia de Trump, estes factores non constitien temas chaves dentro
da axenda electoral iraniana nin semellan exercer un decisivo peso politico de cara aos comicios presidenciais.

Este contexto € igualmente visible incluso no caso dun retorno conservador en Teheran en mans de Raisi, similar ao xiro
radical outorgado recentemente na Casa Branca. Independentemente do resultado electoral, Irdn impo6n a sta propia
dinamica, marcada por factores de equilibrios e de desenvolvemento internos. Ao contrario de anteriores comicios
presidenciais, 0s incémodos avatares da politica exterior non exercen nesta ocasion un efecto tan decisivo.

() http://mebriefing.com/?p=2843

@) http://nuso.org/articulo/puede-la-economia-irani-hundir-rouhani/

(3) http://www.igadi.org/web/analiseopinion/de-palestina-a-kurdistan

APARTADOSTEMATICOXEOGRAFICOS
Oriente Médio
ETIQUETAS
Irdn eleccions 2017
IDIOMA
Galego
INVESTIGACION
Relagbes Internacionais e Geopolitica

Data de criacdo
Maio 18, 2017
Metacampos

Autoria : 3713
Datapublicacion : 2017-05-18 00:00:00

Page 3
Para comprender o Mundo desde aqui, para proxectar a Galicia no contexto internacional


http://mebriefing.com/?p=2843
http://nuso.org/articulo/puede-la-economia-irani-hundir-rouhani/
http://www.igadi.org/web/analiseopinion/de-palestina-a-kurdistan

